Ezali solo ete na mikolo ya nsuka mokili ekobalusama lokola lokasa mpe ebwakama na moto?

Eyano: Te. Na Biblia ezalaka na verse moko te oyo elobaka ete
mokili ekobalusama lokola lokasa mpe ebwakama na moto.
Likambo oyo eutaki na kososola mabe ya maloba ya elilingi oyo
esalelami na Yisaya 34:4. Kuna, kosambisama ya Nzambe
elakisami na maloba ya makasi mpe ya elilingi:

“Minzoto nyonso ya likolé ekokawuka, mpe likolo
ekobalusama lokola buku; mpe bituluku na yango nyonso
ekokweya lokola nkasa ya vine oyo ekawuki, mpe lokola figi
oyo ekawuki ekokweya na nzete ya figi.”

(Yisaya 34:4)

Likambo ya koyeba malamu awa ezali ete verse yango elobeli
“likolé”, ezali te mabele to mokili. Lisusu, maloba oyo ezali ya
elilingi (symboliqgue) — “kobalusama lokola buku (scroll)” — ezali
te kolimbola ete lokasa ya solo ebendami mpe ebalusami ndenge
ya mikolo ya lelo.

Na mikolo ya kala, ntango message ya buku (scroll) esilaki,
bazalaki kobalusa yango. Elilingi oyo elingi koloba ete bokonzi to



ebongiseli ya Nzambe oyo ezali sik’'oyo ezali kokende na suka na
yango. Esika moko te elobi ete mabele ekobalusama ya solo mpe

ebwakama na moto.

Bongo Biblia elobaka nini ya solo na tina na mikolo ya nsuka?

Na Testament ya Sika mpe, basaleli maloba ya elilingi ndenge
moko, mingi mpenza na buku ya Emoniseli (Revelation) mpe
Matai, epai balobelaka bilembo ya mikolo ya nsuka.

Emoniseli 6:12-14

“Ntango afungolaki elembo ya motoba, nhamonaki koningana
monene ya mabele; moyi ekomaki molili lokola saki, mpe
sanza mobimba ekomaki lokola makila. Minzoto ya likolé
ekweyaki na mabele lokola figi oyo nzete ya figi ebwakaka
soki mopepe makasi etindiki yango. Likold elongwaki lokola
buku oyo ebalusami, mpe bangomba nyonso mpe bisanga
nyonso elongwaki na bisika na yango.”

Eteni oyo ezali emono ya kosambisama, epai basaleli maloba ya
elilingi mpo na kolakisa koningana monene ya biloko ya likolé.
Elobami ete likol6 ekobalusama lokola buku, kasi elobami te ete

mabele ekobalusama lokola lokasa mpe ebwakama na moto.

Matai 24:29-30

“Nsima ya pasi ya mikolo wana, mbala moko moyi ekokoma
molili, sanza ekopesa lisusu pole na yango te; minzoto
ekokweya uta na likold, mpe nguya ya likolé ekoningana. Na
tango wana, elembo ya Mwana ya Moto ekomonana na likold;
mpe bato nyonso ya mabele bakolela, mpe bakomona Mwana
ya Moto koya na mapata ya likolé6 na nguya mpe na nkembo
monene.”

Awa Yesu azali kolimbola bilembo ya likold6 mpe ya molongo ya
biloko nyonso oyo ekosalema na tango ya kozonga na Ye. Lisusu,
etaleli te kobebisa mabele to kobalusa yango, kasi mbongwana
monene oyo ekosalema na likolé.

Bongo “likold kobalusama lokola buku” elakisi nini mpenza?

* Biblia esalelaka maloba ya bomoi mpe ya elilingi ntango elobelaka mikolo ya
nsuka.

» “Kobalusama lokola buku” ezali elilingi ya kala, oyo elakisi ete ebongiseli ya
Nzambe oyo ezali sik’'oyo ekomi pene ya suka na yango.

 Elakisi te kobebisa to kobalusa mabele ya solo, kasi kosambisama mpe kozongisa
sika bokeli.

NURU YA UPENDO www.wingulamashahidi.org | 3



Ezali solo ete na mikolo ya nsuka mokili ekobalusama lokola
lokasa mpe ebwakama na moto?

Share on:
WhatsApp

NURU YA UPENDO www.wingulamashahidi.org | 4



